Uned 20
Eisteddfod yr Urdd
Thema’r uned
Eisteddfod yr Urdd
Iaith sy’n codi

Dim patrymau newydd.  Adolygir y presennol, yn bennaf hoffi ac eisiau.
Adnoddau i’w paratoi

· Unrhyw luniau perthnsaol a difyr o’r Eisteddfod
Canllaw amseru

Adolygu Uned 19, Geirfa Uned 20

15 munud

1. Pwy sy’n mynd i’r Eisteddfod? + ymarfer
25 munud
2. Y Maes + ymarfer



15 munud
3. Ymadroddion defnyddiol + ymarfer

10 munud
4. Beth arall sydd yn yr Eisteddfod?

10 munud

5. Beth arall mae’r Urdd yn ei wneud?

10 munud

6. Deialog




10 munud
7. Cân





5 munud

8. Gwaith cartref, geirfa Uned 21

10 munud
Nodiadau

Mae hon yn uned arbennig, gan ei bod yn rhoi sylw i Ŵyl yn hytrach nag i batrwm gramadegol newydd.  Gwelir cryn nifer o eitemau geirfa newydd yn codi (fwy na mewn uned arferol), sy’n adlewyrchu’r profiad o fynychu digwyddiad fel Eisteddfod yr Urdd.  Gwnaed pob ymdrech i gadw’r eirfa’n berthnasol i’r Eisteddfod, gan gynnwys lluniau a chyd-destun i helpu’r myfyrwyr ddyfalu’r ystyr.  Un o nodau pwysig y cwrs hwn yw paratoi myfyrwyr i ymdopi â sefyllfaoedd lle y’u trwythir mewn geirfa (a rhai patrymau) anghyfarwydd; rhaid meithrin agwedd ddewr a dibryder ynddynt!  Dylid nodi, gan mai geirfa achlysurol/atodol sy’n codi, na ddylid ei drilio na disgwyl i’r myfyrwyr ddysgu’r eitemau hyn ar eu cof.  Rhaid annog y myfyrwyr i ddarllen a deall gan gymryd rôl weithredol yn y dysgu, heb ddisgwyl i’r tiwtor gyfieithu’r cwbl.
Camau
1. Bloc 1

Holi a oes unrhyw un wedi bod yn Eisteddfod yr Urdd erioed.  Ni fydd modd datblygu’r sgwrs ymhellach ar hyn o bryd, wrth gwrs, gan nad yw’r Gorffennol wedi codi eto, ond peth buddiol yw gwybod pa mor gyfarwydd bydd y myfyrwyr â’r hyn fydd yn codi yn yr uned.
Gan fod honno’n sgìl mor ganolog i rieni sydd am ddarllen gyda phlentyn, mae’n bwysig bod myfyrwyr yn meithrin y gallu i ddarllen yn annibynnol: hynny yw, magu’r hyder i roi cynnig ar ynganu geiriau, ac i ddyfalu’r ystyr heb ddibynnu ar help gan diwtor.  Mae’n bosibl bydd tiwtoriaid yn gwrthwynebu cymell myfyrwyr i gyfieithu o’r Gymraeg i’r Saesneg; argymhellir gosod myfyrwyr mewn grwpiau o dri a gofyn iddynt wneud hynny, fodd bynnag, gan ei fod yn eu hymestyn fwy o dipyn na gwrando ar gyfieithad gan y tiwtor.  Mae hefyd yn ffordd heb ei hail o amlygu unrhyw rannau o’r testun nad yw’r myfyrwyr yn eu deall.  Cyn dechrau’r dasg, tynnu sylw at yr eirfa newydd ar ddiwedd y darn.
Ymarfer: pwy sy’n gwneud beth?
Ar ôl mynd dros unrhyw broblemau sy’n codi gyda’r darn darllen, tiwtor i holi Pwy sy’n mynd i’r ffair? ac ambell i gwestiwn tebyg (naill ai gyda’r llyfr ynghau, ynteu ar agor, os bydd y myfyrwyr yn wan).  Wedyn, parau i ofyn cwestiynau tebyg i’w gilydd (y naill bartner i edrych, y llal i geisio ateb heb edrych).
2. Bloc 2

Y Maes
Tiwtor i holi Beth yw food stalls yn Gymraeg? ac ati i wirio’r eirfa cyn gosod y tasgau dilynol i barau.  
3. Bloc 3 

      Ymadroddion defnyddiol
Mae’r rhain yn adlewyrchu’r math o sgwrsio a geir ar y Maes; dylid eu gorwneud a cheisio codi’r hwyl wrth eu hailadrodd!
4. Bloc 4

Beth arall sy yn yr Eisteddfod?
Mynd drwy esiampl gyda’r dosbarth cyfan cyn dechrau’r dasg.
5. Bloc 5

Beth arall mae’r Urdd yn ei wneud? 
Cyfieithu hwn yn gyflym gyda’r dosbarth cyfan, gan roi cynnig iddynt gynnig sylwadau a gofyn cwestiynau.  Mae’n bosib mai yn Saesneg fydd y sgwrs, ond gellir cyfiawnhau rhoi ychydig o amser i hynny os yw’n codi chwilfrydedd a brwdfrydedd i fynychu’r Eisteddfod.  Annog y myfyrwyr i gael golwg ar wefan yr Urdd.
6. Deialog

7. Cân, 
8. Geirfa a Gwaith Cartref

Dilyn y drefn arferol 
